
Shivanama Kalpalatalavalah

ஶிவநாமகல்பலதாலவால:

(1 ஶார்தூ³லவிக்ரீடி³த)
ௐ மோக்ஷஸ்யைகநிதா³நமப்³ஜநயநப்³ரஹ்மேந்த்³ரசந்த்³ராதி³பி⁴-
ர்தே³வை: ப்ராணபதீ³க்ரு’தம் கலிமலப்ரத்⁴வம்ஸி த⁴ர்மாங்குர: ।
பா⁴ரத்யாபி ஸுது³ர்நிரூபமஹிம த்ரய்யந்தரே கோ³பிதம்
வக்துர்மங்க³ளத³ம் ஶிவேதி விமலம் நாமைவ நஸ்தாரகம் ॥ 1/1॥
(2ஸ்ரக்³த⁴ரா)
ஆநந்த்யௌதா³ர்யஸத்யாத்³ரு’தி(த³தி)ம்ரு’திஹ்ரு’திபி: ⁴ ஸ்வல்பஸேவாதிதோஷா-
த்ஸங்கஷ்டோச்சி²த்த்யுபேச்சாப⁴ய(மய)ஹிதவசநைருத்தமத்வாச்ச ஶம்பு: ⁴ ।
ஸேவ்யோ விஷ்ணூபமந்யுத்³ருஹிணமுநிஸுதஶ்ரீத³மந்தே²ச்சு²தே³வை-

ர்த³க்ஷஶ்ரீராமவேதை³ரஶிஶுபஶுவதூ⁴ராக்ஷஸை:ஸாக்ஷிபி⁴ர்ந: ॥ 2/2॥
(3ஸ்ரக்³த⁴ரா)
நாத² த்வச்ச²க்திதத்த்வாவ்யயசரிதப⁴க³வ்யூஹமூர்த்யங்க³ஸாங்க³-
ப்ரத்யங்கோ³பாங்க³க்ரு’த்யாக³மப⁴ஜநகலாம்ஶாதி³நிஷ்கர்ஷமூடா: ⁴ ।
த்வந்நாமாபி த்யஜாமோ யதி³ து³ரிதஹரம் ஸாந்வவாயா: க்ரு’தார்தீ:²
கேநோபாயேந ஜாயேமஹி கலிஹதகே ஜந்மபா⁴ஜோ வயம் ஹி (ஜந்மநித்யாமதத்ர) ॥
3/3॥
(4 ஶிக²ரிணீ)
ஶிவேதி த்³வௌ வர்ணோ பரபத³பதத்³த⁴ம்ஸக³ருதௌ
தடௌ ஸம்ஸாராப்³தே: ⁴ ஸ்வவிஷயகபோ³தா⁴ங்குரத³லே ।
ஶ்ருதேரந்தர்கோ³பாயிததரரஹஸ்யப்³ருவசரௌ (ரஹஸ்யாஹ்ரு’திசரௌ)

க⁴ரட்டக்³ராவாணௌ ப⁴வவிடபிபீ³ஜௌக⁴த³லநே ॥ 4/4॥
(5 ஶார்தூ³லவிக்ரீடி³த)
ஸ்வாமிந்கர்மணி காயிகே ந ஜரஸா ஶக்தோऽஸ்மி நோ மாநஸே
சாஞ்சல்யாந்மநஸோ ந நிர்த⁴நதயா பூர்தேஷ்டதா³நாதி³கே ।
தஸ்மாத்³வாசிகமேவ கர்ம விது³ஷாம் ஸாத்⁴யம் விதி³த்வா ப⁴வந்-

ஶிவநாமகல்பலதாலவால:

நாம்நமஷ்டஶதம் நிருச்ய ஜநுஷ:ஸாப²ல்யமீஹேதமாம்(தராம்) ॥ 5/5॥
(6ஆர்யா)
ஶிவநாமகல்பவல்ல்யா: ஶிவசரிதாநந்த³காநநப⁴வாயா: ।
ருசிரம் ரத்நாவாலம் ரசயே ஸத்பத்³யரத்நவரை: ॥ 6/6॥
- -

ௐ ஶிவாய நம: । 1।
(ஶிக²ரிணீ)
ப்ரக்ரு’த்யா நைர்மல்யாத³மலகு³ணயோகா³த³பி ஶமா-
ஜ்ஜக³த்யாதா⁴ரத்வாத்³ப⁴ஜத³ம்ரு’ததா³நாச்ச ப⁴வத: ।
ப³லாதி³ச்சா²ஶக்தே: ப்ரதி²தபுரி ப⁴த்³ரஶ்ரவ இதி
ப்ரதீதஸ்த்வம் லிங்கே³ த்ரிபுரஹர ! தஸ்மாத³ஸி ஶிவ: ॥ 1/7॥
ௐ மஹேஶ்வராய நம: । 2।
(வம்ஶஸ்தா²)
தவேஶ்வரத்வம் த்ரிஜக³த்³விலக்ஷணம்
த்வமீஶ்வராணாம் மஹதாமபீஶ்வர: ।
ஜக³த்திரோதா⁴நகர: ஶ்ருதீரித:
த்வம் பஞ்சவிம்ஶோऽபி பரோ மஹேஶ்வர: ॥ 2/8॥
ௐ ஶம்ப⁴வே நம: । 3।
(உபகீ³தி)
ஶம் பா⁴வயஸி ச ப⁴வஸே ஶம் ச ப⁴வஸி சேதி வா தே³வ: ।
த்வம் தே³வதா³ருவிபிநே லிங்கே³ ப்ரதி²தோऽஸ்யத: ஶம்பு:⁴ ॥ 3/9॥
ௐ பிநாகிநே நம: । 4।
(வஸந்ததிலகா)
நாகோऽபி யேந பிஹிதோ முநிகண்வமூர்த⁴-
வல்மீகவேணுஜத⁴நுஸ்த்ரிதயாக்³ரஜந்மா ।
ய:ஸப்தஶீர்ஷப²ணிரூப உதா³ரகர்மீ
சாபஸ்தமாவஹஸி நாத² தத: பிநாகீ ॥ 4/10॥
ௐ ஶஶிஶேக²ராய நம: । 5।
(த்³ருதவிலம்பி³த)
மதிமயோऽகி²லஜீவஸமஷ்டிர-

ஶிவநாமகல்பலதாலவால:

ப்யமேதி² த³க்ஷமகே²ஹிமர்கு³ர்வ்ரு’தா² (ஹிமகு³தா²) ।
இதி தி⁴யா த³யயா வித்⁴ரு’தஸ்த்வயா
ஶிரஸி தேந ப⁴வாந் ஶஶிஶேக²ர: ॥ 5/11॥
ௐ வாமதே³வாய நம: । 6।
(ஶாலிநீ)
வாமார்தே⁴ந க்ரீட³ஸி த்வம் த்ரிலோகீ-
வக்ராசாரோ வல்கு³மோதோ³ऽஸி தஸ்மாத் ।
விஶ்வோத்தீர்ண:ஸ்ரஷ்ட்டதாமப்யதீத:
ப்ரேயாநாத்மா கத்²யஸே வாமதே³வ: ॥ 6/12॥
ௐ விரூபாக்ஷாய நம: । 7।
(கீ³தி)
விஷமாணி விவித⁴ஶக்தீந்யக்ஷீணி விலக்ஷணாநி வாக்ஷாணி ।
ஹர ! ஹேமகூடஶைலே லிங்கே³ வ்யக்தோऽஸ்யதோ விரூபாக்ஷ: ॥ 7/13॥
ௐ கபர்தி³நே நம: । 8।
(மேக⁴விஸ்பூ²ர்ஹிதா)
நதீ³பூரை: ஶோதா⁴த³த²ஸுரது⁴நீஶோத⁴நாத்தத்ப்ரதா³நாத்-
கசக்³ரந்தே²ர்பே⁴தோ³ऽதிஶயிதகு³ண:ஸ்யாத்கபர்தோ³ வராட: ।
ததா³தா⁴ர: பூரஸ்த²க³நமபி தத்பாவநம் தத்ப்ரகாஶ-

க்ஷமத்வம் மைராலீம் ப்ரத²யஸி தநும் சா²க³லாண்டே³ கபர்தீ³ம் ॥ 8/14॥
ௐ நீலலோஹிதாய நம: । 9।
(லலிதா)
நேமாங்க³நம் ப்ரக்ரு’திபூருஷம் ரவே-

ரந்தஶ்ச ரூபயுக³வேத்³வபுஸ்தவ ।
வேதோ⁴ऽலிகாம்பு³கணதோऽருணாஸிதா-
ஜ்ஜாத: ஶிவ த்வமிதி நீலலோஹித: ॥ 9/15॥
ௐ ஶங்கராய நம: । 10।
(பத்²யாவக்த்ர)
கர ஏவ ஸுக²ம் த⁴த்ஸே ப⁴க்தாநாம் குருஷே ச தத் ।
பீடே² சந்த்³ரபுராபி⁴க்²யே நாம்நா க்²யாதோऽஸி ஶங்கர: ॥ 10/16॥
ௐ ஶூலபாணயே நம: । 11।

ஶிவநாமகல்பலதாலவால:

(ஔபச்ச²ந்த³ஸிக)
ஶிவ த்ரு’ப்தபுரஸ்ய(ஸ்த²)லிங்க³மத்⁴யே
ப்ரகடஸ்ஸம்ஸ்த்ரிகு³ணாத்மகாலலோகை: ।
ஶுசிஶக்தித³ஶாதி³பி⁴ஸ்த்ரிஶூலம்
வித³த⁴த்த்வம் ப்ரதி²தோऽஸி ஶூலபாணி: ॥ 11/17॥
ௐ க²ட்வாங்கி³நே நம: । 12।
(ஶம்பு⁴)
த்³ருஹிணஸ்யைகம் வத³நம் மித்²யாவசநம் த்³ரு’ஷ்ட்வா ஸத்³யஶ்சி²ந்நம் ।
ந ததோ வேதோ⁴மரணம் ஶம்போ: ⁴ க்வ புநர்ஹிம்ஸாஜந்யம் பாபம் ॥
அத² த³ண்டா³ர்த²ம்(ர்த⁴ம்) வஹஸி த்வம் தஜ்ஜநஶிக்ஷார்த²ம் க²ட்வாயா வா ।
சரணம் யத்தட்விமலம் ஸத்த்வம் ப்ரதி²தஸ்தேந த்வம் க²ட்வாங்கீ³ ॥ 12/18॥
ௐ விஷ்ணுவல்லபா⁴ய நம: । 13।
(வைதாலீய)
விதரந் ஹரயே தபஸ்யதே பத³ரேகா²ஜநிதம் ஸுத³ர்ஶநம் ।
வபுரர்த⁴மபி ப்ரியாய தே ப்ரதி²தஸ்த்வம் பு⁴வி விஷ்ணுவல்லப: ⁴ ॥ 13/19॥
ௐ ஶிபிவிஷ்டாய நம: । 14।
(தோடக)
பஶவ: பரமாத்மநி தீ⁴விரஹாத்
த்³விபதோ³ऽபி நராஶ்ச ஸுரா: ஶிபய: ।
தத³நுக்³ரஹக்ரு’த்³த்⁴ரு’த³யம் ப்ரவிஶந்
ப்ரதி²தோऽஸி விபோ⁴ ஶிபிவிஷ்ட இதி ॥ 14/20॥
ௐ அம்பி³காநாதா²ய நம: । 15।
(ஆர்யா)
நாத²ஸிஹிமாசலமுமாம் மநஸா தாம் நாத²ஸேऽத² தந்நாத:² ।
(நாத²ஸிஹிமாசலமுமாம் மநஸா தாம் நாத²ஸே தந்நாத:²) ।
ப்ரகடோऽஸி தே³விகாயாம் லிங்கே³ தேநாம்பி³காநாத:² ॥ 15/21॥
ௐ ஶ்ரீகண்டா²ய நம: । 16।
(வித்³யுந்மாலா)
க்ஷ்வேலம் க³ங்கா³மிந்தோ³ர்லேகா²மாத்³யோத்தா²ம் வா காந்திம் கண்டே² ।
பி³ப்⁴ரந்மாண்ட³ல்யே(வ்யே)ஶே லிங்கே³ விக்²யாதோऽஸி த்வம் ஶ்ரீகண்ட:² ॥ 16/22॥

ஶிவநாமகல்பலதாலவால:

ௐ ப⁴க்தவத்ஸலாய நம: । 17।
(இந்த்³ரவம்ஶா)
தா³ஸாநுரஸ்யாவபஸீதி தர்ணகாந்
ப⁴க்தாத்மகாநோத³நபா³லகோப⁴யம் ।
போஷாய க்³ரு’ஹ்ணாஸ்யத² தேஷு ஸௌஹ்ரு’த³ம்
புஷ்ணாஸி தஸ்மாத³ஸி ப⁴க்தவத்ஸல: ॥ 17/23॥
ௐ ப⁴வாய நம: । 18।
(உத்³கீ³தி)
ஸத்தாமாத்ரமதி⁴ஷ்டா²நமுபாதா³நமஸி விஶ்வஸ்ய ।
ஸலிலஸ்யாதி⁴ஷ்டா²த்ரீ மூர்திஸ்தவ தேந விஶ்ருதோऽஸி ப⁴வ: ॥ 18/24॥
ௐ ஶர்வாய நம: । 19।
(உபேந்த்³ரவஜ்ரா)
யதே³ததா³பா⁴தி ப³ஹுப்ரகாரம்
ஜக³த்தத³ந்தே ஸகலம் ஶ‍்ரு’ணாஸி ।
அதி⁴ஷ்டி²தோ மத்⁴யமதே³ஶலிங்கே³
த⁴ரண்யதி⁴ஷ்டா²த்ரு’தயாபி ஶர்வ: ॥ 19/25॥
ௐ த்ரிலோகீஶாய நம: । 20।
(ஆர்யாகீ³தி)
ஊர்த்⁴வாதோ⁴மத்⁴யபு⁴வாம்
அமராஸுரமாநவப்ரகரநிபி³டா³நாம் ।
அந்தர்யமநாத் த்ரிபுடீ-
ஸாக்ஷிதயா ஶங்கர த்ரிலோகீஶஸ்த்வம் ॥ 20/26॥
ௐ ஶிதிகண்டா²ய நம: । 21।
(அர்தா⁴ங்கீ³)
த³த⁴த³தி⁴க³லமிந்த்³ரபவிப்ரஹ்ரு’திப்ரப⁴வம் காலம் ।
காலஞ்ஜரைகி³ரிஶி(ஶே)க²ரே ப்ரதி²தஸ்த்வம் ஶிதிகண்ட:² ॥ 21/27॥
ௐ ஶிவாப்ரியாய நம: । 22।
(ப்ரமாணிகா)
வதி(மதி)ர்த்⁴ரு’தி: க்ரு’திர்ப³லம் ஶரீரமிந்த்³ரியம் மந: ।
ஸமஸ்தமேவ தே ஶிவா ப⁴வாநத: ஶிவாப்ரிய: ॥ 22/28॥

ஶிவநாமகல்பலதாலவால:

ௐ உக்³ராய நம: । 23।
(மத்தா)
உச்யஸ்யந்தர்நிகி²லஜநாநாமுத்³க³ச்ச²ஸ்யப்யத² ஜக³தூ³ர்த்⁴வம் ।
ப்ரவ்யக்த:ஸந் கநக²லலிங்கே³ வாயோரந்தர்வஸஸி தது³க்³ர: ॥ 23/29॥
ௐ கபாலிநே நம: । 24।
(மாலிநீ)
கமலப⁴வகரோடிவ்ராதமாலாத⁴ரத்வாத்
தத³தி⁴கப³லஶாலீ பா⁴ஸி கங்காலநாத:² ।
பரஶிவ (பரமஶிவ) கரவீரக்ஷேத்ரமத்⁴யஸ்த²(ஸ்ய)லிங்கே³
நிவஸஸி ஸுரவந்த்³யோ நாமதஸ்த்வம் கபாலீ ॥ 24/30॥
ௐ காமாரயே நம: । 25।
(கர்பூர)
கர்பூரஶ்வேத த்வம் காமேச்சோ²ர்தூ³ரே நிஷ்காமாநா(ணா)மாஸந்ந: ।
த³ர்பம் கந்த³ர்பஸ்ய ப்ரக்ஷிண்வந் விக்²யாதோऽபூ⁴ர்லோகே காமாரி: ॥ 25/31॥
ௐ அந்த⁴காஸுரஸூத³நாய நம: । 26।
(விபு³த⁴ப்ரியா)
லீலயா ஜக³த³ம்ப³யா பிஹிதேஷு தே நயநேஷ்வபூ⁴-
த³ந்த⁴காரத ஏவ ய:ஸ து பை⁴ரவேண நிஷூதி³த: ।
தாத்³ரு’ஶ: க்ரு’பயா த்வயா ஶிவ கா³ணபத்யமவாபித:
ப்ரேமவாநபி நாமத: புநரந்த⁴காஸுரஸூத³ந: ॥ 26/32॥
ௐ க³ங்கா³த⁴ராய நம: । 27।
(மாலாத⁴ர)
அமரதடிநீ நிஜம் ப³லமவேக்ஷ்ய க³வாத்³ப⁴வ-

ச்சி²ரஸி க³க³நாத³பீ(வா)பதத³தீவ வேகோ³த்³து⁴ரா ।
படுதரஜடாடவீமுபக³தா ந த்³ரு’ஷ்டா க்வசித்
பரமஶிவ தாம் த³த⁴ந்நிக³தி³தோऽஸி க³ங்கா³த⁴ர: ॥ 27/33॥
ௐ லலாடாக்ஷாய நம: । 28।
(பு⁴ஜக³ஶிஶுப்⁴ரு’தா)
உடு³ஶஶிரவிஸம்ஹர்தா ப்ரலயஸமயஸப்தார்சி: ।
தமுபரி நயநே விப்⁴ரத்³ப⁴வ ப⁴வஸி லலாடாக்ஷ: ॥ 28/34॥

6 sanskritdocuments.org



ஶிவநாமகல்பலதாலவால:

ௐ காலகாலாய நம: । 29।
(கு³ணாங்கீ³)
மார்கண்டே³ய: காலமுகா²த்³விமுக்தோ
த³க்³தோ⁴ ருத்³ர: கால இதி ப்ரஸித்³த:⁴ ।
துர்யாம் மூர்திம் பி³ப்⁴ரது³மாதி³(தி⁴)நாத²
ப்ரக்²யாதோऽஸி த்வம் பு⁴வி காலகால: ॥ 29/35॥
ௐ க்ரு’பாநித⁴யே நம: । 30।
(ஶுத்³த⁴விராஜ்)
தை³தேயேஷு ஜலந்த⁴ராதி³ஷு
ஸ்வீயாநாமபகாரகேஷ்வபி ।
ஸாலோக்யாதி³பதா³நி தி³த்ஸஸி
த்வம் க்²யாதோऽஸி தத: க்ரு’பாநிதி: ⁴ ॥ 30/36॥
ௐ பீ⁴மாய நம: । 31।
(ஶோபா⁴)
பி⁴யா வாதோ வாதி ஜ்வலநதி³நகரௌ ஶக்ரம்ரு’த்யுப்ரசேதோ-
(ஜ்வலதி³நகரௌ, ஜ்வலதிதி³நகர:)
முகா² தே³வாஸ்த்வத்தோ ப⁴யசகிதஹ்ரு’த³ஸ்தத்பரா:ஸ்வஸ்வகார்யே ।
நபோ⁴ऽதி⁴ஷ்டா²த்ரீ தே தநுர(ரி)திவிபுலா ஸப்தகோ³தா³வரே ச
ப்ரதீதஸ்த்வம் லிங்கே³ கி³ரிவரதநயாநாத² தேநாஸி பீ⁴ம: ॥ 31/37॥
ௐ பரஶுஹஸ்தாய நம: । 32।
(குமாரலலிதா)
அமோக⁴சரிதத்வம் வ்யநக்தி பரஶுஸ்தே ।
ஶிவாக³மவசோபி⁴ஸ்தத: பரஶுஹஸ்த: ॥ 32/38॥
ௐ ம்ரு’க³பாணயே நம: । 33।
(ருக்மவதீ)
தா³ருவநஸ்தை²ஸ்த்வபி⁴சரத்³பி: ⁴ ப்ரேஷித ஏணோ வேத³ஶரீர: ।
யாசநமுத்³ரா வா தவ ஹஸ்தே தத்ப்ரதி²தோऽஸி த்வம் ம்ரு’க³பாணி: ॥ 33/39॥
ௐ ஜடாத⁴ராய நம: । 34।
(ஹரிணீ)
த்³வி(வி)வித⁴தநுகோ த³க்ஷத்⁴வம்ஸே ப³பூ⁴வித² ய: புரா

ஶிவநாமகல்பலதாலவால:

ம்ரு’க³மநுயயாவே(தை²)கோऽந்யஸ்து ஸ்தி²தோ மக²மண்ட³பே ।
அகி²லஸரித: பாராவாராந் பவிசதராந் க⁴(த⁴)ராந்
ஶிரஸி கசதாபந்நாந் பி³ப்⁴ரச்ச்²ருதோऽஸி (விப்⁴ரந் ஶ்ருதோஸி) ஜடாத⁴ர: ॥ 34/40॥
ௐ கைலாஸவாஸிநே நம: । 35।
(பு⁴ஜங்க³ப்ரயாத)
ஹரேர்மூர்த்⁴நி மேரௌ ஹிமே மந்த³ராத்³ரௌ
ப⁴வத்கேலிபூ⁴மௌ(ம்யோ) ப⁴வத்கர்மக³ம்யா:(ப⁴வத்கேலிக³ம்யா:) ।
ததூ³ர்த்⁴வம் பரா ஜ்ஞாநலப்⁴யாஸ்தி தாஸு
ஸ்தி²தத்வேந ஜாதோऽஸி கைலாஸவாஸீ ॥ 35/41॥
ௐ கவசிநே நம: । 36।
(ப்⁴ரமரவிலஸிதா)
வர்மாபா⁴வே பர(ரே)ஶரநயநை:
ஸ்ப்ரு’ஶ்யோ த்³ரு’ஶ்யோ ப⁴வதி ஹி ஸகல: ।
ஸ்வாதந்த்ர்யேண த்³வயமபி திரயந்
து³ஷ்ப்ராபத்வாத்ப்ரப⁴வஸி கவசீ ॥ 36/42॥
ௐ கடோ²ராய நம: । 37।
(வாதோர்மீ)
கோ⁴ரைகா தே தநுரந்யா ஶிவேதி
த்³வே தே பி³ப்⁴ரஜ்ஜக³தாம் ரக்ஷகோऽஸி ।
து³ஷ்டா ஜீவா த³மநேநைவ ரக்ஷ்யா:
பூர்ணத்வாத்³வா கதி²தஸ்த்வம் கடோ²ர: ॥ 37/43॥
ௐ த்ரிபுராந்தகாய நம: । 38।
(பா⁴ராக்ராந்தா)
ஸ்தூ²லம் லிங்க³ம் கரணமிதி(பி) யத்த்ரயம் வபுஷாம் ந்ரு’ணாம்
ப⁴க்தாநாம் சேத்தத³கி²லமபி த்வமந்தயஸி (த்வம் மதயஸி)க்ஷணாத் ।
யத்³வா நாத² த்ரிபுரத³ஹநாத³லௌகிகசர்யயா
ஶ்ரீஶைலேऽஸி ப்ரர்தி²(தி²)ததநுமாநிதி த்ரிபுராந்தக: ॥ 38/44॥
ௐ வ்ரு’ஷாங்காய நம: । 39।
(ஸ்வாக³த்)
த்வம் க³வாமநயத:குபிதோऽபி

ஶிவநாமகல்பலதாலவால:

ப்ரார்தி²தோऽஸிஸுக்ரு’தேந வ்ரு’ஷேண ।
தேந தத்³த்⁴வஜரதோ² (தேந த்⁴வஜரதோ²) வ்ரு’ஷஶைலே
விஶ்ருதோऽஸ்யபி⁴த⁴யாபி (விஶ்ருதோऽஸ்யபி⁴யாபி) வ்ரு’ஷாங்க: ॥ 39/45॥
ௐ வ்ரு’ஷபா⁴ரூடா⁴ய நம: । 40।
(கோ³வ்ரு’ஷ)

நந்த்³யாரோஹாத் த்ரைபுரதா³ஹே ஹரிணா ப்ரு’ஷ்டே
வேதா³ஶ்வாநாம் கோ³வ்ரு’ஷரூபை:ஸமுபாத்தத்வாத் ।
த⁴ர்மஜ்ஞாநைஶ்வர்யவிராகே³ஷு நிரூட⁴த்வா-
த்³விக்²யாதோऽஸி த்வம் ஸுரவ்ரு’ந்தே³ வ்ரு’ஷபா⁴ரூட: ⁴ ॥ 40/46॥
ௐ ப⁴ஸ்மோத்³தூ⁴லிதவிக்³ரஹாய நம: । 41।
(பாதா³குலக)
ஸ்வாங்கே³ ப⁴ஸ்ம விலிம்பந்நாத² ஜ்ஞாநாம் (ஜ்ஞாநாங்க³) ஶிரோவ்ரதமுபதி³ஶஸி ।
பூ⁴தீஶாபி⁴த⁴தீர்தே²ऽபி த்வம் ப⁴ஸ்மோத்³தூ⁴லிதவிக்³ரஹநாமா ॥ 41/47॥
ௐ ஸாமப்ரியாய நம: । 42।
(ஸ்ரக்³விணீ)
சந்த³நஸ்பர்ஶஶீதாம்ரு’தஸ்யந்தி³நீ
ஸாந்த்வவாக் ஸாமவேதோ³ऽத²ஸாமாநி வா ।
தை: ப்ரயுக்தைரதீவேஶ ஸம்ப்ரீயஸே (ஸந் ப்ரீயஸே)

கீ³யஸே தேந லோகேஷு ஸாமப்ரிய: ॥ 42/48॥
ௐ ஸ்வரமயாய நம: । 43।
(ஶார்தூ³லலலித)
ஷட்³ஜோதா³த்தமுகா:²ஸ்வரா அவயவா வேதை³கவபுஷ:

ஸாம்ப³வ்யஞ்ஜநகோ ப⁴வாந் ஸ்வரமயீ ஶக்திஸ்தவ மதா ।
ஓங்காராவயவேஷு(யவவேஷு) மப்ரப்⁴ரு’தயோ ருத்³ரேஶ்வரஶிவா:
ஸர்வே யஸ்ய விபூ⁴திதாம் வித³த⁴தே ஸோऽஸிஸ்வரமய: ॥ 43/49॥
ௐ த்ரயீமூர்தயே நம: । 44।
(த்ரயீ)
ஸாம்ப³ ரு’க்³வேத³கோऽஸ்யாக³லாந்தாத்
ஆ ச நாபே⁴ர்யஜுர்வேத³ரூப: ।
நாபி⁴தே³ஶாத³த: ⁴ ஸாமவேத:³

ஶிவநாமகல்பலதாலவால:

தேந தேऽபூ⁴த் த்ரயீமூர்திநாம ॥ 44/50॥
ௐ அநீஶ்வராய நம: । 45।
(விமோஹா)
ஈஶ்வரத்வாவதி⁴ர்ய:ஸ ஸர்வேஶ்வர: ।
தஸ்ய நேஶ: பரம் த்வம் ததோऽநீஶ்வர: ॥ 45/51॥
ௐ ஸர்வஜ்ஞாய நம: । 46।
(ஸர்வஜ்ஞ)

ஷட்த்ரிம்ஶத்தத்த்வ த்வய்யேவாத்⁴யஸ்தா ।
ஸர்வாதி⁴ஷ்டா²நம் தத்த்வம் ஸர்வஜ்ஞ: ॥ 46/52॥
ௐ பரமாத்மநே நம: । 47।
(தநுமத்⁴யா)
அந்தர்யமயம்ஸ்த்வம் பூ⁴தாந்யகி²லாநி ।
பூ⁴ய: கதி²தோऽஸி ஶ்ருத்வா பரமாத்மா ॥ 47/53॥
ௐ ஸோமஸூர்யாக்³நிலோசநாய நம: । 48।
(லோசந)
மாநஸாதிக³ம் த்வாம் வித³ந்தி நோ லோசநாநி தே கிஞ்ச தாந்யத: ।
பா⁴ந்தமந்வமீ பா⁴ஸ்வதா³த³யோ பா⁴ந்தி ஸோமஸூர்யாக்³நிலோசந: ॥ 48/54॥।
var.

க³மாத்ரு’காயாம் து பா⁴ஸ்வதா³த³யோ லோசநாநி தே மாநஸாதிக³ம் த்வாம் வித³ந்தி
நோ ।
பா⁴ந்தமந்வமீ பா⁴ந்தி ஸாம்ப்ரதம் தேந ஸோமஸூர்யாக்³நிலோசந: ॥ 48/54॥
ௐ ஹவிஷே நம: । 49।
(து³க்³த⁴)
து³க்³த⁴மாத்ரஸ்ய குஹரே யதா² க்⁴ரு’தம்
ப்ராணிமாத்ரஸ்ய த³ஹரே ததா² ப⁴வாந் ।
சேதஸா ஸம்மதி²த ஏவ லப்⁴யதே
ஹூயமாநம் த்வமகி²லம் ததோ ஹவி: ॥ 49/55॥
ௐ யஜ்ஞமயாய நம: । 50।
(பு⁴ஜங்க³விஜ்ரு’ம்பி⁴த)
வேத:³ பாதோ³யூபோ த³ம்ஷ்ட்ராநலசயநரஸநவத³நஸ்தநூருஹத⁴ர்மக:

ஶிவநாமகல்பலதாலவால:

ஸ்ரௌவஶ்சஞ்சு:ஸர்பிர்நாஸா(ஸோ) தி³வஸரஜநிநயநயுக:³ கர:ஸவநத்ரயம் ।
ஔத்³கா³த்ராந்த்ரோ வேதீ³ஸ்கந்த⁴ஶ்சரணயுக³ளமுபநிஷத:³ ப்ரவர்க்³யகசப்⁴ரமி:

வக்ஷோதா³க்ஷிண்யோ மந்த்ரஸ்பி²க்³விவித⁴மக²கரணதநுகோऽஸி யஜ்ஞமயாபி⁴த:⁴ ॥
50/56॥
ௐ ஸோமாய நம: । 51।
(மத்தமயூரா)
மூர்திஷ்வஷ்டாஸ்வீஶ தவேகா ரஜநீஶோ
ஜ்யோதிஷ்டோமஸ்தஸ்ய ஹவிஶ்சைடே³விட³ஶ்ச ।
ஸௌராஷ்ட்ரஸ்த²ஸ்த்வம் ஶிவ க³ங்கா³யமுநஸ்தோ²
கௌ³ர்யா ஸாகம் நித்யவிஹாரீதி ச ஸோம: ॥ 51/57॥
ௐ பஞ்சவக்த்ராய நம: । 52।
(ஸ்ரக்³த⁴ரா)
ஸர்வேஶ ப்³ரஹ்மதத்த்வேந்த்³ரியவிஷயகலாபூ⁴தஸாதா³க்²யமூர்தி-
ஷ்வேகைகஶ்யேந பஞ்சாத்மஸு தவ வத³நேஷ்வாதி³ஹீநேஷு ஸத்ஸு ।
யோऽயம் ஸுந்தோ³பஸுந்தா³ஸுரஹநநநிமித்தாப்ஸரஸ்தல்லஜேக்ஷா
ப்ராது³ர்பா⁴வ:ஸ தத்³ப⁴க்த்யதிரப⁴ஸக்ரு’தேऽஜாயதா:² பஞ்சவக்த்ர: ॥ 52/58॥
ௐ ஸதா³ஶிவாய நம: । 53।
(ரதோ²த்³த⁴தா)
யோ விதீ⁴ஶ்வரத்³ரு’ஶா ஸதா³ஶிவ:

தத்³த்³ரு’ஶாபி க²லு ய:ஸதா³ஶிவ: ।
தஸ்ய காலகலநா க்வ தே தத³-
ஸ்யௌபசாரிகதயா ஸதா³ஶிவ: ॥ 53/59॥
ௐ விஶ்வேஶ்வராய நம: । 54।
(விஶ்வ)

கேவலம் சிந்மயஜ்யோதிராத்மைவ காஶீ
தேந ஸர்வாணி விஶ்வாந்யதீதாபி விஶ்வம் ।
தத்ர வாஸாத் பரிச்சே²த³பு³த்³த்⁴யா க்³ரு’ஹீத:
காஶிகாதீ⁴ஶ்வரோऽபீஶ விஶ்வேஶ்வரஸ்த்வம் ॥ 54/60॥
ௐ வீரப⁴த்³ராய நம: । 55।
(வைஶ்வதே³வீ)

ஶிவநாமகல்பலதாலவால:

ஶ்ரீகௌ³ர்யா வீர:ஸ்வீக்ரு’த: புத்ரபு³த்³த்⁴யா
க்ரோதா⁴மிஸ்வேதோ³த்பாதி³தோ ப⁴த்³ரநாமா ।
ப⁴த்³ராயோகா³த்³வா ராஜபூர்வாஸஶாலீ
தத்³வாம்ஸ்தத்³ரூபஸ்த்வம் ததோ வீரப⁴த்³ர: ॥ 55/61॥
ௐ க³ணநாதா²ய நம: । 56।
(வ்ரு’ந்தா வ்ரு’த்த)
ஶஶிகரகு³ணமுக²ஸங்க்²யாநாம் ப்ரமத²துஷிதமயமுக்²யாநாம் ।
அதி⁴பதிரஸி ஶிவ கைலாஸே புரி நிவஸஸி க³ணநாத²ஸ்த்வம் ॥ 56/62॥
ௐ ப்ரஜாபதயே நம: । 57।
(ஶ்யேநீ)
அந்தரிக்ஷபூ⁴மிநாகஸம்ஸ்தி²தா
யா:ஸஹஸ்ரஶ:ஸஹஸ்ரஸம்ஹி(மி)தா: ।
ருத்³ரநாமிகா: ப்ரஜா:ஸ்ரு’ஜஸ்யத:
ஸ்தா²ணுநாமகோ ப⁴வாந் ப்ரஜாபதி: ॥ 57/63॥
ௐ ஹிரண்யரேதஸே நம: । 58।
(இந்த்³ரவஜ்ரா)
த்வத்³வீர்யயோகே³ந ப⁴வேத்³தி⁴ரண்யம்
யத்³வாக்³நிரூபோऽஸ்யத²வா ஜலார்தே⁴ ।
த்யக்தேந (யுக்தேந) வீர்யேண ப³பூ⁴வ ஹைம- (ஹேம-)
மண்ட³ம் ததீ³ஶாஸி ஹிரண்யரேதா: ॥ 58/64॥
ௐ து³ர்த⁴ர்ஷாய நம: । 59।
(பணவ)

கைலாஸே ஶிக²ரிணி பௌலஸ்த்யப்ராக³ல்ப்⁴யம் த்ரு’ணஸமதாம் ப்ராப
(த்ரு’ணஸமதாமாப்ராப) ।
ஏவம் ஸத்யபி⁴ப⁴வகாரீ கஸ்தஸ்மாத்த்வம் ப⁴வஸி ஹி து³ர்த⁴ர்ஷ: ॥ 59/65॥
ௐ கி³ரீஶாய நம: । 60।
(சித்ரபதா³)
பூ⁴ரிகு³ணே பத³வாக்யே நிஷ்கலுஷே ஸுஸமர்த:² ।
பர்வதராட³பி ஶம்போ⁴ தேந மதோऽஸி கி³ரீஶ: ॥ 60/66॥
ௐ கி³ரிஶாய நம: । 61।

ஶிவநாமகல்பலதாலவால:

(ஹலமுகீ²)
மேருபர்வதமபி த⁴நுர்ஹேதவே க்ரு’ஶயஸிதராம் ।
பர்வதே நிவஸஸி ஸுக²ம் நாத² தத்³ப⁴வஸி கி³ரிஶ: ॥ 61/67॥
ௐ அநகா⁴ய நம: । 62।
(அநக⁴)
து:³க²ம் நாத² ந தே பாபம் ச வ்யஸநம் ।
த்ரைலோக்யாதி⁴பதே தஸ்மாத³ஸ்யநக: ⁴ ॥ 62/68॥
ௐ பு⁴ஜங்க³பூ⁴ஷணாய நம: । 63।
(ஏகரூப /அபராந்திகா)
அபி⁴சாரஸமர்த²தா³ருகாவநமை: ப்ரஹிதாநஹீந்த³ந் த³த⁴த் ।
க³ருடா³த³பி பி³ப்⁴யதஸ்தநௌ கதி²தோऽஸி பு⁴ஜங்க³பூ⁴ஷண: ॥ 63/69॥
ௐ ப⁴ர்கா³ய நம: । 64।
(மத³லேகா²)
ப⁴ர்ஜ்யந்தே து³ரிதாநாம் ஸந்தோ³ஹா யத³வாப்த்யா ।
கா³யத்ரீப்ரதிபாத்³யஸ்த்வம் தஸ்மாத³ஸி ப⁴ர்க:³ ॥ 64/70॥
ௐ கி³ரித⁴ந்வநே நம: । 65।
(தந்வீ)
வாக்³விஷயே த்வம் மருரிவ ப⁴வஸி த்வாம் ஹி மநாக³பி⁴த³த⁴தி ந வாசோ
தி³வ்யரதே² வா புரத³ஹநவிதௌ⁴ வேத³மயா: கில சதுரதுரங்கா:³ ।
சக்ரயுக³ம் தே தி³நரஜநிகரௌ பா³ணஶரீரப்⁴ரு’த³ப⁴வது³பேந்த்³ரோ
மேருரபூ⁴த்தே த⁴நுருரக³பதிர்ஜ்யாப⁴வதீ³ஶ தத³ஸி கி³ரித⁴ந்வா ॥ 65/71॥
ௐ கி³ரிப்ரியாய நம: । 66।
(ஸமாநீ)
ப்ரேமபூ⁴ரி தே விபா⁴தி வைதி³கஸ்தவாத்மவாசி ।
ஸர்வபர்வதேஷ்வபீதி நாமதோ கி³ரிப்ரியோऽஸி ॥ 66/72॥
ௐ க்ரு’த்திவாஸஸே நம: । 67।
(சந்த்³ரலேகா²)
வாராணஸ்யாம் ஶிவ த்வத்³ப⁴க்தாம்ஸ்துத³ந்தம் க³ஜேந்த்³ரம்
விப்ரோத்ஸ்ரு’ஷ்டாபி⁴சாரவ்யாக்⁴ரம் ச ஶூலேந ஹத்வா ।
சர்மத்³வந்த்³வம் ததீ³யம் ப்ராவ்ரு’த்ய விப்⁴ராஜமாநோ-

ஶிவநாமகல்பலதாலவால:

(ऽ)ஸ்யேகாம்ரே சந்த்³ரலேகா²மௌலே தத: க்ரு’த்திவாஸா: ॥ 67/73॥
ௐ புராராதயே நம: । 68।
(மந்தா³கிநீ)
ப⁴வாந் பூர்வமாபா⁴தி சந்த்³ராதி³காத்
த்ரயாணாம் புராணாமாராதிஶ்ச வா ।
முநீநாம் புராணாம் மகோ⁴வாஸ்தி வா
ததஸ்த்வம் புராராதிநாமாஸி வை ॥ 68/74॥।
var.

ப⁴வாந் பூர்வமாபா⁴தி பஶ்சாதி³த³ம் ஜக³த்³பா⁴தி யத்³வா புராணாமரி: ।
தநோ: காரணஸ்தூ²லஸூக்ஷ்மாத்மநோ விநாஶேந வா தே புராராதிதா ॥ 68/74॥
ௐ ப⁴க³வதே நம: । 69।
(ஜலோத்³த⁴தக³தி)
பராக்ரமமதீ விராக³யஶஸீ
ஶ்ரியா ஸஹ ஜக³த்பதித்வமிதி ஷட் ।
கு³ணா ப⁴க³பதோ³சிதாஸ்த்வயி வஸ-

ந்த்யத: ஶ்ருதிகி³ரேரிதோऽஸி ப⁴க³வாந் ॥ 69/75॥
ௐ ப்ரமதா²தி⁴பாய நம: । 70।
(உபஸ்தி²தா)
மத்²நந்திதராம் யத³வைதி³காம்-
ஸ்த்வத்பாரிஷதா:³ ப்ரமதா² மதா: ।
தாந் ஈஶ ஸதா³ பரிபாலயந்
ப⁴க்தைருதி³த: ப்ரமதா²தி⁴ப: ॥ 70/76॥
ௐ ம்ரு’த்யுஞ்ஜயாய நம: । 71।
(ம்ரு’த்யுஞ்ஜய)
ருத்³ராச்யுதேஶப்³ரஹ்மணாம் கோட்யோ யயா கீ³ர்ணா:க்ஷணாத் ।
தத்³கோ³சரோ ந த்வம் விபோ⁴ தேநாப⁴வோ ம்ரு’த்யுஞ்ஜய: ॥ 71/77॥
ௐ ஸூக்ஷ்மதநவே நம: । 72।
(சுடா³மணி)
து³ர்ஜ்ஞேயமூர்தித⁴ரோऽப்யாப்⁴ராதகே ப்ரகட: ।
ஸூக்ஷ்மாத³பீஶ தநு(க்ரு’ஶ)ஸ்தேநாஸி ஸூக்ஷ்மதநு: ॥ 72/78॥

ஶிவநாமகல்பலதாலவால:

ௐ ஜக³த்³வ்யாபிநே நம: । 73।
(ஜலத⁴ரமாலா)
ஸத்தா பா⁴நம் ப்ரியமிதி சாநுஸ்யூதம்
ஸர்வேஷ்வர்தே²ஷ்வநுப⁴வஸித்³த⁴ம் லோகே ।
ஸச்சித்ஸௌக்²ய(க்²யம்) த்ரயமபி யௌஷ்மாகீணம்
ரூபம் தஸ்மாத்³ப⁴வஸி ஜக³த்³வ்யாபீ (ஜக³த்³வ்யாபீதி) ॥ 73/79॥
ௐ ஜக³த்³கு³ருவே நம: । 74।
(அபராஜிதா)
வடதருநிகடே முநீநகி²லாந் ஸுராந்
கமலப⁴வமுகா²ந் ப்ரபோ³த⁴நமுத்³ரயா ।
உபதி³ஶஸி பரம் மஹஸ்தவ த³க்ஷிணா-

முக²பரஶிவ தந்மதோऽஸி ஜக³த்³கு³ரு: ॥ 74/80॥
ௐ வ்யோமகேஶாய நம: । 75।
(மந்தா³க்ராந்தா)
ப்ரு’த்²வீபாதோ²ஜ்வலநபவநவ்யோமரூபேஷு பூ⁴தே-
ஷ்வல்பால்பாநி ப்ரத²மக³தி³தாந்யுத்தராணீஶித்ரூ’ணி ।
வ்யோம்நோऽபீஶோऽஸ்யத² ச க³க³நம் குந்தலாஸ்தே விராஜோ-
க³ங்கா³தா⁴ரா வியதி³வ ஜடாஸ்தேந ச வ்யோமகேஶ: ॥ 75/81॥
ௐ மஹாஸேநஜநகாய நம: । 76।
(மஹாஸேந)
ஸுப்³ரஹ்மண்யேந ப்ரு’ஷ்டே ப்ரணவபரமார்தோ²ऽத்ர க இதி
ப்³ரஹ்மண்யப்³ஜேக்ஷணே ஸ்வம் தி³ஶதி ஸதி காராநியமிதே ।
ஆத்மா வை புத்ரநாமேத்யுபதி³ஶதி தௌ மோசிதவதி
த்வய்யப்³ஜாக்ஷாஜபுத்ரை:ஸ்துத இதி மஹாஸேநஜநக: ॥ 76/82॥
ௐ சாருவிக்ரமாய நம: । 77।
(காமதா³)
பரஶிவ த்வயா யே நிஷூதி³தா:
க³ஜஜலந்த⁴ரத்ரைபுராத³ய: ।
அபுநராக³மம் தே பத³ம் க³தா-
ஸ்தவ சமத்க்ரு’தஶ்சாருவிக்ரம: ॥ 77/83॥।

ஶிவநாமகல்பலதாலவால:

(தவசநமத்க்ரு’தஶ்சாருவிக்ரம:) ॥ 77/83॥
ௐ ருத்³ராய நம: । 78।
(அலோலா)
பா³லோ தா⁴த்ரு’லலடாஜ்ஜாத:ஸந்நருத³ஸ்த்வம்
ஸோऽரோதீ³த்³யத³ரோதீ³த³க்³நித்வாத³பி ருத்³ர: ।
உல்லாகீ⁴கரணாத்³வா நிஶ்சிந்தீகரணாத்³வா
ஸம்வர்தே ரோத³யஸி ப்³ரஹ்மாதீ³ந் இதி (அபி) ருத்³ர: ॥ 78/84॥
ௐ பூ⁴தபதயே நம: । 79।
(ப்ரமிதாக்ஷரா)
த⁴ரணீஜலாதி³ஷு ததா²த்மக³ணே-

ஷ்வநுவிஶ்ய தாந்நியமயந்நடஸி ।
அத²வா பிஶாசநிகராந்நடயந்
பு⁴வநாவநாய நநு பூ⁴தபதி: ॥ 79/85॥
ௐ ஸ்தா²ணவே நம: । 80।
(அஸம்பா³தா⁴)
வ்ரு’க்ஷாப:⁴ ஸ்தப்³தோ⁴ தி³வி பு⁴வி புர உத்³தி³ஶ்ய
ஸ்பா²ரம் வர்ஷாணி ஸ்தி²ரதர உத³திஷ்ட²ஸ்த்வம் ।
ஜ்யோதிர்லிங்கே³ऽபி ப்ரப⁴வதி(ஸி)ஸதி(ஶிவ)நைஶ்சல்யாத்
கல்பாந்தே வாதைர்ந சலஸி தத³ஸிஸ்தா²ணு: ॥ 80/86॥
ௐ அஹிர்பு³த்⁴ந்யாய (அஹயே பு³த்⁴ந்யாய) நம: । 81।
(குஸுமிதலதாவேல்லிதா)
ப்³ரஹ்மாண்ட³ஸ்யாதோ⁴ த³ஶஶதப²ணோ பு³த்⁴நபா⁴வம் ப்ரயாதே
பாதாலே ஸாது⁴ர்வஹதி வஸுதா⁴ம் ஸார்ணவத்³வீபஶைலாம் ।
தமூர்த⁴ப்⁴யோऽந்தே விஷமயவபு: காலஸங்கர்ஷணாக்²யோ
ருத்³ரோ பூ⁴த்வேத³ம் த³ஹஸி நிகி²லம் ஸோऽஸ்யஹிர்பு³த்⁴ந்யநாமா ॥ 81/87॥
ௐ தி³க³ம்ப³ராய நம: । 82।
(பஞ்சசாமர)
மஹேஶ தா³ருகாவநே மஹர்ஷிஸித்³த⁴ஸேவிதே
தத³ங்க³நா: பதிவ்ரதா: பரீக்ஷமாணயா தி⁴யா ।
மநோப⁴வாதிஶாயிநீம் மநோஹராம் த³த⁴த்தநூ(நு)-

முபாக³தஸ்ததா³ஶ்ரமேஷு பி⁴க்ஷிதும் தி³க³ம்ப³ர: ॥ 82/88॥
ௐ அஷ்டமூர்தயே நம: । 83।
(ஆந்தோ³லிகா)
மேதி³நீம் பூ⁴தமபி⁴மந்யஸே ஶர்வ இதி
பாத²ஸோ ப⁴வபதே³நாபி⁴மாநீ ।
ருத்³ரநாம்நா து வைஶ்வாநரஸ்யோக்³ர இதி
மாருதம் பீ⁴ம இத்யம்ப³ரஸ்ய ।
பா⁴நுமீஶாந இதி ஶீதபா⁴நும் மஹா-
தே³வ இத்யாத்மநோ யஜ்வநோ வா ।
மந்யஸே பஶுபதீபூ⁴ய ஶம்போ⁴ ஜக³த்³
வ்யாப்ய திஷ்ட²ந் ப⁴வஸ்யஷ்டமூர்தி: ॥ 83/89॥
ௐ அநேகாத்மநே நம: । 84।
(ஸாவித்ரீ)
யத்கிஞ்சித்³ப்³ரஹ்மாண்டே³ஸர்வ வை ருத்³ரஸ்தத் ।
ஸங்க்²யேயத்தாபா⁴வாத்³விக்²யாதோऽநேகாத்மா ॥ 84/90॥
ௐ ஸாத்த்விகாய நம: । 85।
(அபரவக்த்ர)
த்வயி நிவஸதி ஜந்துரஸ்திதா-
கு³ண இதி தாநி தவ ப்ரயோஜநம் ।
த்வமபி ப⁴வஸி தேஷு தத்³வபு:
பரஶிவ தேந மதோऽஸிஸாத்த்விக: ॥ 85/91॥
ௐ ஶுத்³த⁴விக்³ரஹாய நம: । 86।
(புஶ்பிதாக்³ரா)
க⁴நக்⁴ரு’தமிவ ஸத்த்வமாத்ரபிண்டோ³
ந து வபுரண்வபி தே ரஜஸ்தமோக்தம் ।
ஶிவ ப⁴வஸி ந சைவ கூடயோதீ⁴
ஹரஸி மலாநிதி ஶுத்³த⁴விக்³ரஹஸ்த்வம் ॥ 86/92॥
ௐ ஶாஶ்வதாய நம: । 87।
(ஜ-விபுலா)
பூர்வதோ ஜக³தோ ஜநே:ஸர்வஸம்ஹாரத: பரே ।

வர்தமாநே ஜக³த்யபி த்வமஸ்யேவேதி ஶாஶ்வத: ॥ 87/93॥
ௐ க²ண்ட³பரஶவே நம: । 88।
(சபலா)
க³ஜாஸுரவதே⁴ க²ண்டா³ஸ்தவ ஜாதா: பரஶவ: ।
ததா³ரப்⁴யாகி²லைர்தே³வைர்கீ³யஸே க²ண்ட³பரஶு: ॥ 88/94॥
ௐ அஜாய நம: । 89।
(ரமணீ)
ந ஜநி: ஶிவ தே தத³ஸி த்வமஜ: ॥ 89/95॥
ௐ பாஶவிமோசநாய நம: । 90।
(உஜ்ஜ்வலா)
அபி⁴மதிகு³ணபஞ்சபருர்த³ஶத்ரிசதுரயுதவிம்ஶதிபாஶத: ।
ஶிவபத³ப⁴ஜநேந விமோசயந் பஶுக³ணமிதி பாஶவிமோசக: ॥ 90/96॥
ௐ ம்ரு’டா³ய நம: । 91।
(பரந்தீ)
பூர்ணாஹுத்யா த்வயி ஸுஹிதே யஜ்ஞே பூர்ணே ஸதி ஸுஹிதே ।
யஷ்ட்ரூ’ந் த்⁴யாத்ரூ’நபி ஸுக²யஸ்யார்யாநேதஸ்தத³ஸி ம்ரு’ட:³ ॥ 91/97॥
ௐ பஶுபதயே நம: । 92।
(ஸுவத³நா)
க்²யாதம் தந்த்ரேஷு பாஶ: பஶுரத² பதிரித்யேதத்த்ரயமபி
த்வத்³ரூபம் நாத² ஜீவாந்நியமயஸி நுதோ முக்தாம்ஶ்ச குருஷே ।
க்³ராம்யாரண்யாதி⁴பத்யம் வஹஸி ச யஜமாநாத்மாபி⁴மதிமாந்
ப⁴க்தாந் நேபாலபீடே² ரமயஸி நிவஸந்நாஸீ: பஶுபதி: ॥ 92/98॥
ௐ தே³வாய நம: । 93।
(மோத³)
த்³யுதிமோத³வ்யவஹாராத்ஸுரஜாதிஷ்வவதாராத் ।
ஶஶிமௌலே ஜக³தீநாமதி⁴பத்வாத³பி தே³வ: ॥ 93/99॥
ௐ மஹாதே³வாய நம: । 94।
(கலஹம்ஸீ)

கீ³ர்வாணாநாமபி மது⁴ஹாதீ³நாம்
நமநீய:ஸ்தவநீயஸ்த்வம் தே³வ: ।

ஶஶிபி³ம்பே³ऽதி⁴ஷ்டா²த்ரீ தவ மூர்தி-
ர்ஜக³தா³ப்யாயயதீதி மஹாதே³வ: ॥ 94/100॥
ௐ அவ்யயாய நம: । 95।
(ருசிரா)
ந ஜாயஸே பரிணமஸி ப்ரவர்த⁴ஸே
ந ஹீயஸே ந ச விக்ரு’தோऽஸி நஶ்யஸி ।
த்வமவ்யயைர்த³ஶபி⁴ரபி க்ஷமாதி³பி: ⁴
பரிஷ்க்ரு’த: பரஶிவ தேந சாவ்யய: ॥ 95/101॥
ௐ ஹரயே நம: । 96।
(ப்ரமுதி³தவத³நா)
பரஶிவ தவ நாமஸங்கீர்தநம்
கலிகலுஷிதசேதஸாம் பாவநம் ।
நிவஸஸி நக³ரே ஹரிஶ்சந்த்³ரகே
ஹரஸி ச து³ரிதாநி ஸ த்வம் ஹரி: ॥ 96/102॥
ௐ பூஷத³ந்தபி⁴தே³ நம: । 97।
(ப்ரியம்வதா³)
அதி⁴மக²ம் ரத³விகாஸபூர்வகம்
பரிஹஸந்தமவலோக்ய பூஷணம் ।
ஶிவ ப⁴வாந் அக்ரு’த பிஷ்டபா⁴கி³நம்
க³லிதத³ந்தமிதி பூஷத³ந்தபி⁴த்³ ॥ 97/103॥
ௐ அவ்யக்³ராய நம: । 98।
(ஹம்ஸஶ்யேநீ)
பௌலஸ்த்யேநோந்நமநஸமயே கைலாஸாத்³ரே-
ர்ப்³ரஹ்மாண்டா³நாமபி த³ஹநகாலே ஸம்வர்தே ।
யுத்³தே⁴ஷ்வந்வேஷ்வபி ப³ஹுஷு ஸந்தோஷோத்³ரேகா-
த்³தே³வீம் பஶ்யந்நடஸி ஶிவ தஸ்மாத³வ்யக்³ர: ॥ 98/104॥
ௐ த³க்ஷாத்⁴வரஹராய நம: । 99।
(கலாதந்த்ர)
புரா தே³வோ த³க்ஷஇதி ஶிவ தவைக: ஶ்வஶுரக:
பரோ மர்த்யோ த³க்ஷஇதி விடபிகந்யோத³ரப⁴வ: ।

ப்ரசேத:புத்ரோऽகி²லமக²ப²லதா³தாபி ச ப⁴வாம்-
ஸ்தயோர்யஜ்ஞௌ ஹா வ்யத³லயதி³தி த³க்ஷாத்⁴வரஹர: ॥ 99/105॥
ௐ ஹராய நம: । 100।
(மணிகு³ணநிகர)
பரஶிவ ஜநயஸி ப⁴வ இதி ப⁴ணித:(ததி³த³ம்)
ஸ்தி²ரமபி ரசயஸி ம்ரு’ட³பத³க³ணித:(க³தி³த:) ।
ஸுசரமசரமபி சரமகு³ணத⁴ர:
ப்ரஹரஸி ஜக³தி³த³மகி²லமிதி ஹர: ॥ 100/106॥
ௐ ப⁴க³நேத்ரபி⁴தே³ நம: । 101।
(பா⁴ராக்ராந்தா)
விஷ்ணுப்³ரஹ்மாத்³யகி²லதி³விஷத்³வ்ரு’தே மக²மண்ட³பே
வீரம் ப⁴த்³ராபதிமுபக³தம் ஸுராஸுரமர்த³நம் ।
கோபாடீபாத³ருணநயமோ ப⁴க³ஸ்தமதீ³த்³ரு’ஶத்
தந்நேத்ரே ஸ ப்ரஸப⁴மபி⁴நத்ததோ ப⁴க³நேத்ரபி⁴த் ॥ 101/107॥
ௐ அவ்யக்தாய நம: । 102।
(குடிலா)
ஸாங்க்²யோ மூலப்ரக்ரு’திரிதி யதா³சக்²யௌ
யத்பாராஶர்யஶ்சிதி³தி க³த³தி தத்த்வம் தத்த்வம் ।
ஸாமஷ்ட்யம் சாக்ஷரமபி பு⁴வி நைவ வ்யக்தம்
லிங்க³ம் பா³ணாபி⁴த⁴மபி ஶிவ இத்யவ்யக்த: ॥ 102/108॥
ௐ ஸஹஸ்ராக்ஷாய நம: । 103।
(ஆநந்த³)
அக³ணிதகரசரணஶிரோத³ம்ஷ்ட்ரோத³யுக் ப்ரதிப⁴ய-
மாஶ்சர்யம் யுக³பத்ஸ்ரு’ஷ்டிஸ்தி²திலயகாரி ச யத³வச்சே²த³கபே⁴தே³ந ।
க்ஷேத்ரே ச ஸுவர்ணாக்ஷே ப்ரதி²தம் லிங்கே³ ஶிவ தவ யத்³ரூபம்
ப³ஹுவித⁴கர்மஜ்ஞாநேந்த்³ரியபரிபூர்ணம் ததி³தி ஸஹஸ்ராக்ஷ: ॥ 103/109॥
ௐ ஸஹஸ்ரபதே³ நம: । 104।
(ப்ரப⁴த்³ரக)
ஜக³த³வநார்த²மஷ்டஸு த்⁴ரு’தாஸு மூர்திஷு
ஸ்மரஹர பா⁴ஸ்கரஸ்ய தவ மூர்திரஷ்டமீ ।

20 sanskritdocuments.org



ஶிவநாமகல்பலதாலவால:

க³ணநபதா²திகா³ங்க்⁴ரிமயவிஶ்வரூபத்⁴ரு’க்
ஶ்ருதிக³தி³தோऽஸி ஶங்கர தத:ஸஹஸ்ரபாத் ॥ 104/110॥
ௐ அபவர்க³ப்ரதா³ய நம: । 105।
(ப்ரு’த்²வீ)
ப்ரதீகவித³ஹங்க்³ரஹோ ப்⁴ரு’தக இத்யுபாஸ்தேர்நிஜாத்³-
விதே: ⁴ ஶிவஸலோகதா ஶிவததா³த்மதா ஸார்ஷ்டிதா: ।
ப⁴வந்தி ஸஸமீபதா அம்ரு’ததாத்மவிஜ்ஞாநதோ-
ऽகி²லம் ப²லமதோ ப⁴வேதி³தி மதோऽபவர்க³ப்ரத:³ ॥ 105/111॥
ௐ அநந்தாய நம: । 106।
(மணிமாலா)
நாத்ரேதி விபோ⁴ நேதா³நீமிதி நேத³ம்
ப்³ரஹ்மேதி ந வாசோ யத்ர ப்ரஸரந்தி ।
நாஸ்த்யேவ கு³ணாநாமந்தோ ந விபூ⁴தே:
ஶேஷோऽஸி த⁴ராத்⁴ரு’த்தேந த்வமநந்த: ॥ 106/112॥
ௐ தாரகாய நம: । 107।
(லாலஸா)
தவ பத³கமலே ப⁴ஜந்தோ ஜநாஸ்தாரிதா யத்த்வ(த்வ)யா
ப⁴வஜலநிதி⁴தோ மஹாதே³வ தாராக்²யவர்ணாத்மக: ।
ப்ரணவமுபதி³ஶந் த்³விஜாந் காஶிகாயாம் பரேதாநபி
ஶ்ருதிஷு நிக³தி³தஸ்தத³ந்வார்த²நாமா ப⁴வாம்(ப⁴வ)ஸ்தாரக: ॥ 107/113॥
ௐ பரமேஶ்வராய நம: । 108।
(ஹரிணப்லுத,ஹரநர்தக)
க்³ராமாணாம் பதயோऽபி ஸோபபதே³ஶ்வரா பு⁴வி பூ⁴ரிஶ-

ஸ்தேऽபி ஸ்வாஶ்ரிதமாத்ரபோஷபராஸ்ததை²வ தி³வௌகஸ: ।
ஈஶாநாமபி சேஶிதாஸி நிஜாஶ்ரிதாஶ்ரிததச்ச்²ரிதாந்
ஸர்வாநப்யவஸீஶதா பரமாவதி: ⁴ பரமேஶ்வர: ॥ 108/114॥
- -

(1 வஸந்ததிலகா)
ஜாநாதி ஸாம்ப³ தவ நாமருசிம் த³தீ⁴சி-
ர்ஜீநாதி தே பத³நகா²க்³ரப³லம் த³ஶாஸ்ய: ।

ஜாநாதி தோ³ர்ப³லபராக்ரமமேஷ மேரு-

ர்ஜாநந்த்யமோக⁴படுபா³ணக³திம் புராணி ॥ 1/115॥
(2 ஶிக²ரிணீ)
இயம் ஶம்போ⁴ரஷ்டோத்தரஶதகநாமார்த²விவ்ரு’தி-
ர்விஜாதீயைரஷ்டோத்தரஶதகவ்ரு’த்தைர்விரசிதா ।
ப²லம் நாமஸ்வர்தா²வக³திஷு ச பூ⁴ம்நைவ விதி³தம்
ப³ஹூநாம் வ்ரு’த்தாநாம் ப்ரமிதிரதி⁴காப்யத்ர ப²லதி ॥ 2/116॥
(3வைதாலீய)
இதி காஶிநிவாஸிஸாக்³நிசித்யக்ரதுக்ரு’த்³பா⁴ஸ்கரராயபா⁴ரதீ ।
ஜநுஷ:ஸப²லத்வஸித்³த⁴யே ஶிவநாமாஷ்டஶதம் வ்யவர்வரீத் ॥ 3/117॥
ஶ்ரீஸௌராஷ்ட்ரஸோமேஶ்வரபாதா³ரவிந்தா³ர்பணமஸ்து ।
Notes:

Śivanāmakalpalatālavālaḥ ஶிவநாமகல்பலதாலவால: of Bhāskarācārya பா⁴ஸ்கராசார்ய
gives the explanation of each of the 108 108 Names of Śivaஶிவ i.e. Śivāṣṭottaraśatanāma

ஶிவாஷ்டோத்தரஶதநாம.

Kalpalatā கல்பலதா implies a fabulous creeper granting all desires.

Ālavālaஆலவால refers to a basin for water round the root of a tree.

A corresponding Stotramஸ்தோத்ரம் of these Names, i.e. ŚivāṣṭottaraśatanāmaStotram

ஶிவாஷ்டோத்தரஶதநாமஸ்தோத்ரம் is found in the ŚivaRahasyam Amśaḥ 7 Adhyāya

13/203-215 ஶிவரஹஸ்யம் அம்ஶ: 7அத்⁴யாய 13/203-215 and can be referred to from

one of the Links given below.

The Śivāṣṭottaraśatanāmāvaliḥ ஶிவஷ்டோத்தரஶதநாமாவளி: has been collated

from the ŚivāṣṭottaraśatanāmaStotram ஶிவாஷ்டோத்தரஶதநாமஸ்தோத்ரம் from

the ŚivaRahasyam Amśaḥ 7 ஶிவரஹஸ்யம் அம்ஶ: 7, Commentary on the same

by Nīlakaṇṭha Dīkṣita நீலகண்ட² தீ³க்ஷித, and the Śivanāmakalpalatālavālaḥ

ஶிவநாமகல்பலதாலவால: of Bhāskarācārya பா⁴ஸ்கராசார்ய; and, can be referred

to from one of the links given below.

The commentary by Nīl̤akaṇṭha  Dīkśita நீலகண்ட² தீ³க்ஷித mentions that this Stotram

is “said to be from” the Skanda Purāṇa - Śaṅkara Saṃhitā - Śivarahasya Khaṇḍa

ஶிவநாமகல்பலதாலவால:

ஸ்கந்த³புராண - ஶங்கரஸம்ஹிதா - ஶிவரஹஸ்ய க²ண்ட³; however, the evidence

of the same in print is pending verification.

The variations in the Names found are explained in the commentaries of the respective

texts.

The verse numbers correspond to those used in the linked references. The ‘1/7’ for

example indicates 1st name in the nAmAvalI and 7th verse in the print especially with

the commentary.

The prosody Chanda-Vritta ச²ந்த³ - வ்ரு’த்த for each verse is given above the verse in

parenthesis. Refer to the links given in the end for the rules.

Shivanama Kalpalatalavalah

pdf was typeset on September 13, 2024

Please send corrections to sanskrit@cheerful.com

